
122

Lê a ghe paiva a ciù bella raritæ

Che se segge mai vista sotto ô sô:

Ghe paivan ammirabili i mainæ,

Comme e mâvegge riferìe da lô;

E ô Capitanio, da-ô quæ ëan guiddæ,

Un genio potentiscimo creatô,

Che ô l’aveiva tiôu fêua comme da-ô fondo

Dell’Oceano immenso ûn nêuvo mondo.


123

Ma ô breve viægio de Colombo infin

Co-i so amixi e i so Indien, i quæ coroña

E scorta ghe façeiva pe cammin,

Fæto da Palos fin a Barçelloña,

Dove voivan co-a corte e i çittadin

I sovrani riçeivilo in persoña,

O fù ûn trionfo continuo e ûna pomposa

Festa non mai descrita in versci e in prosa.

Comme ûn gran sciûmme lungo a so corrente

O va ingrosciando via de man in man

Pe-i ægue, che gh’azzunzan ûn torrente,

Uña vivagna, ûña cascata, ûn rian,

Quanto ciù ô se destacca dä sorgente

E da-i monti nativi ô va lontan;

Scicchè con foxe larga ô s’avvixiña,

E ô sbocca finalmente ne-a mariña.


125

Coscì ingrosciando andava ne-ô passaggio

De l’Ammiraglio e da so compagnia

Da ogni borgo vixin, da ogni villaggio

A mûggi a moltitudine sciortia,

Che a vedde quell’illûstre personaggio

Paiva concorsa tûtta a Spagna ûnia;

Gh’ëa pë stradde e pë ciasse tanto pin

De paizen, de mainæ, de çittadin!














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/676&oldid=41010"


				
			

			
			

		
		
		  
  	
  		 
 
  		
  				Ùrtima modìfica a-i 9 zen 2022, a-e ôe 19:07
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 9 zen 2022 a-e 19:07.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








